АЙМГИЙН ИТХ-ЫН ТЭРГҮҮЛЭГЧИД, АЖЛЫН АЛБАНААС
2022 ОНЫ 4-Р САРД ХИЙЖ ГҮЙЦЭТГЭСЭН
                                                          АЖЛЫН ТАЙЛАН
2022.04.29.                                                                                                         Зуунмод.
Аймгийн ИТХ, Ажлын албанаас 2022 оны 4 дүгээр сард  дараах ажлуудыг хийж гүйцэтгэлээ. 
[bookmark: _GoBack]2022 оны 04-р сард аймгийн иргэдийн Төлөөлөгчдийн Хурлын Ажлын албанаас сумдын иргэдийн Төлөөлөгчдийн Хурлын төлөөлөгчдийг чадавхжуулах, хууль эрх зүйн мэдлэг олгох зорилгоор хойд болон баруун бүсийн сумдад сургалт зохион байгууллаа.
Хойд бүсийн сумдын иргэдийн Төлөөлөгчдийн Хурлын Төлөөлөгчдийн сургалтаар Монгол Улсын Засаг, захиргаа нутаг дэвсгэрийн нэгж түүний удирдлагын тухай хуулийн шинэчилсэн найруулга, Төсвийн тухай хууль, Малын тоо толгойн албан татварын тухай хууль, Хяналт шинжилгээ үнэлгээний тухай ойлголт, Захиргааны шийдвэр гаргах ажиллагаа, анхаарах асуудал, захиргааны хэрэг хянан шийдвэрлэх ажиллагаа, Ойн тухай хуулийг хэрэгжүүлэхэд анхаарах асуудлын тухай, Орон нутагт гэмт хэргээс урьдчилан сэргийлэх чиглэлээр анхаарах асуудлууд болон 2022 онд аймгийн салбар зөвлөлөөс дэвшүүлсэн зорилт, Авлигын эсрэг бодлого, үйл ажиллагааны чиглэл зэрэг сэдвүүдээр мэдээлэл хийж, Батсүмбэр, Борнуур, Жаргалант, Сүмбэр сумын 87 төлөөлөгч  хамруулав.
Монгол дахь Австралийн Элчин сайдын хэргийг түр хамаарагч 1-р нарийн бичгийн дарга Дейв Престонтой 04-р сарын 13-нд Австралийн 2023 оны тэтгэлгийн болзол шалгуур, сонгон шалгаруулалт, цахим өргөдлийн талаар мэдээлэл авах уулзалт зохион байгуулж, иргэд, төрийн болон хувийн хэвшил, иргэний нийгмийн байгууллагын төлөөллийг хамрууллаа.
Баруун бүсийн сумдын сургалтыг 04 сарын 29-нд Эрдэнэсант суманд төвлөрүүлэн Аргалант, Баянхангай, Баянцогт, Лүн, Заамар, Угтаалцайдам, Цээл, Эрдэнэсант сумдын ИТХ-ын дарга, Төлөөлөгч, Нарийн бичгийн дарга зэрэг 120 гаруй хүн хамруулан, зохион байгууллаа.  Уг сургалтаар МУ-ын Засаг захиргаа, нутаг дэвсгэрийн нэгж, түүний удирдлагын тухай хуулийн шинэчилсэн найруулга, Төсвийн тухай хууль, Хяналт, шинжилгээ, үнэлгээний тухай ойлголт, Төлөөлөгчийн үйл ажиллагаа, Малын тоо толгойн албан татварын тухай хуулийн хэрэгжилт, Захиргааны шийдвэр гаргах ажиллагаа, Авлигаас урьдчилан сэргийлэх ажлыг зохион байгуулах, авлигын хор уршиг зэрэг сэдвүүдээр аймгийн ИТХ-ын Ажлын албанаас сургалт мэдээлэл хийв.
Аймгийн ИТХ-ын Хороодын үйл ажиллагааны хүрээнд:
1.Аймгийн ИТХ-ын Нийгмийн бодлого, хүний хөгжлийн хороо 04-р сарын 13-ны өдөр нийгмийн салбарын агентлаг байгууллагын нэгдсэн шуурхайд оролцож, зарим байгууллагуудын үйл ажиллагаатай танилцан, санал солилцох уулзалт зохион байгууллаа. Уулзалтын хүрээнд төрийн үйлчилгээний чанар хүртээмжийг сайжруулах, салбарын хүрээнд тулгамдаж буй асуудлаар санал хүсэлт авч, зарим асуудалд хурлын хорооноос анхаарал хандуулан, аймгийн ИТХ-ын бодлого шийдвэрт тусгуулах, хамтын ажиллагааг өргөжүүлж ажиллахаа илэрхийллээ. 
Мөн бодлогын баримт бичгийн хэрэгжилт, удаашралтай байгаа ажлыг эрчимжүүлж, цаашид хэрэгжүүлэх арга хэмжээг тодорхойлох зорилгоор аймгийн Боловсрол, шинжлэх ухааны газар, Соёл урлагийн газар, Гэр бүл, хүүхэд залуучуудын хөгжлийн газар, Хөдөлмөр халамжийн үйлчилгээний газрын үйл ажиллагаатай танилцаж, харилцан санал солилцов.
2.Аймгийн иргэдийн Төлөөлөгчдийн Хурлын дарга, Хурлын Хот суурин, үйлдвэр үйлчилгээ, дэд бүтцийн хөгжлийн хорооны дарга нарын хамтран баталсан 2022 оны ажлын төлөвлөгөөнд тусгагдсан төсөвт байгууллагуудын барилга байгууламжийг шинээр барих, өргөтгөх, их засвар хийх эрэмбэ дараалал шинэчлэн тогтоох тухай асуудалтай уялдуулж сумын дэд бүтэц, шугам сүлжээний эх үүсвэрийн байдал, халаалтын үйл ажиллагааны явцтай танилцах зорилгоор Хурлын хорооны даргын баталсан удирдамжийн дагуу Хот суурин, үйлдвэрлэл, үйлчилгээ, дэд бүтцийн хорооны ажлын хэсэг 2022 оны 04-р сарын 14-ны өдөр Баян суманд  ажиллалаа.
Энэ ажлын хүрээнд Хурлын Хот суурин, үйлдвэр үйлчилгээ, дэд бүтцийн хөгжлийн хорооны дарга Ж.Баттөгс, аймгийн ИТХ-ын төлөөлөгч Г.Энхболд, Т.Ариунболд нар тус сумын төсөвт байгууллага Эрүүл мэндийн төв, Соёлын төв, Цэцэрлэгийн үйл ажиллагаатай танилцаж, сумын ЗДТГ-т санал солилцох уулзалт зохион байгуулав. Энэ үеэр сумын Засаг дарга хийж хэрэгжүүлж буй үйл ажиллагааны мэдээллээ танилцуулж, сумын Эрүүл мэндийн төвд салбарын тусламж үйлчилгээ үзүүлэхэд сум орон нутгийн онцлог уул уурхай, төмөр зам болон улсын чанартай авто замын ачааллаас шалтгаалан тулгамдаж буй хүндрэлтэй асуудлуудын талаар санал хүсэлтээ илэрхийлсэн.
Хурлын хорооноос сумдад ажилласан ажлын мэдээллийг аймгийн ИТХ-ын Хурлын хэлэлцэх асуудлын төлөвлөгөөтэй уялдуулж Хурлын Зөвлөл болон Хурлын Хуралдаанд танилцуулж ажиллахаари шийдвэрлэв.
3. Аймгийн ИТХ-ын Газрын харилцаа, байгаль орчин хөдөөгийн хөгжлийн хорооны 2022 оны төлөвлөгөөний хүрээнд ИТХурлын даргын баталсан удирдамжийн дагуу 04-р сарын 21-нд Газрын харилцаа, байгаль орчин, хөдөөгийн хөгжлийн хороо аймгийн Газрын харилцаа барилга хот байгуулалтын газар, Байгаль орчин аялал жуулчлалын газар, Хүнс хөдөө аж ахуйн газар, Мал эмнэлгийн газар зэрэг төрийн байгууллагуудын удирдлага, албан хаагчидтай уулзаж, үйл ажиллагаатай танилцав. Мөн аймгийн Газар зохион байгуулалтын ерөнхий төлөвлөгөөг 2020-2023 онд хэрэгжүүлэх арга хэмжээний төлөвлөгөөний хэрэгжилт, аймгийн “Эрдэс баялгийн талаар баримтлах бодлого”-ын хэрэгжилт, “Тэрбум-мод” Үндэсний хөдөлгөөний аймгийн хөтөлбөр, төлөвлөгөөний хэрэгжилт болон  цаг үеийн ажлуудтай танилцаж, үр дүнг хэлэлцлээ.
Төлөөлөгчийн өдөр
Аймгийн иргэдийн Төлөөлөгчдийн Хурлын Тэргүүлэгчдийн 2017 оны  50 дугаар тогтоолоор батлагдсан “Төлөөлөгчийн өдөр” зохион байгуулах ажлын хүрээнд Баянцогт, Баянчандмань сумдаас сонгогдсон төлөөлөгчид тус сумдын иргэдэд төрийн 12 байгууллагаас И-монголиа системээр дамжуулан 600 гаруй мэдээ мэдээлэл, үйлчилгээ үзүүллээ. 
Бусад үйл ажиллагааны хүрээнд:
Төв аймгийн Баянжаргалан сумын уугуул, Монгол Улсын Хөдөлмөрийн баатар, Гавьяат малчин, Монгол Улсын 3, аймгийн 4, сумын 10 удаагийн аварга, Академич Рэнцэнхандын Рэнцэндоржийн мал маллагааны арга туршлага буюу “Буяны мөртэй хүн” сэдэвт уулзалт, эрдэм шинжилгээний хурал боллоо. Уг арга хэмжээг ГБХЗХГазрын Залуучуудын хөгжлийн төв, ХХААГ, Баянжаргалан сумын ЗДТГ, Баялаг бүтээгчдийн холбоо, Монголын үхэр үржүүлэгчдийн холбоо хамтран зохион байгууллаа. Уулзалт арга хэмжээнд УИХ-ын гишүүн Ц.Туваан, аймгийн ИТХ-ын дарга Ц.Жамбалсүрэн нар оролцлоо. 
Аймгийн Залуучуудын хөгжлийн төвөөс “Зөв тусгал” ахмад үеийн сайн үлгэр дуурайллыг түгээн дэлгэрүүлэх, мал маллах арга ухааныг залуу малчдад өвлүүлэн үлдээхэд хувь нэмэр оруулах уг ажлыг үргэлжлүүлэн Эрдэнэсант, Баян-Өнжүүл, Эрдэнэ суманд зохион байгуулахаар төлөвлөөд байна.
Аймгийн ИТХ-ын 2022 оны ээлжит бус 3 дугаар Хуралдааны 03 дугаар тогтоолоор Алтанбулаг, Баянжаргалан сумдад иргэдийн Төлөөлөгчдийн Хурлын нөхөн сонгууль зохион байгуулахтай холбогдуулан сумдын сонгуулийн хороог мэргэжил, арга зүйн удирдлагаар хангаж ажиллах аймгийн “Сонгуулийн хороо” байгуулсан. Нөхөн сонгууль зохион байгуулах аймгийн Сонгуулийн хорооны Анхдугаар Хуралдаан хуралдаанаар:-
1.Алтанбулаг, Баянжаргалан сумдын ИТХ-аас сумын сонгуулийн хороо байгуулсан тухай шийдвэрүүдийг СЕХ-нд хүргүүлэх, 
2.Сум, дүүргийн ИТХ-ын 2022 оны нөхөн, дахин сонгууль зохион байгуулах цаглабарт ажлыг мөрдөж ажиллах талаар сумдын Сонгуулийн хороодод албан бичиг хүргүүлэх
3.Сонгуулийн Ерөнхий хороонд аймгийн Сонгуулийн хорооны бүрэлдэхүүний мэдээлэл хүргэх 
4.Аймгийн Сонгуулийн хорооны дотоод асуудал ажил үүргийн хуваарь зэрэг асуудлуудыг хэлэлцэв. Мөн энэ хуралдааны үеэр аймгийн ИТХ-ын дарга Ц.Жамбалсүрэн аймгийн Сонгуулийн хорооны тамгыг Сонгуулийн хорооны дарга Ч.Жавзанпагмад хүлээлгэн өглөө.
 	Аймгийн ИТХ-ын даргын 2022 оны 05 дугаар захирамжаар “Аймгийн ИТХ-ын дүрэмд өөрчлөлт оруулах ажлын хэсэг”-ийн  ахлагчаар ИТХ-ын төлөөлөгч Э.Доржсүрэн, Нарийн бичгийн даргаар ИТХ-ын Ажлын албаны Нутгийн удирдлага, бодлого төлөвлөлтийн хэлтсийн дарга А.Батцэцэг болон 9 гишүүний бүрэлдэхүүнтэй томилогдсон бөгөөд 04-р сарын 25-ны өдөр хуралдав. 
Мөн “Аймгийн ИТХ-ын шагналын журмыг шинэчлэн боловсруулах ажлын хэсэг” 04-р сарын 28-ны өдөр хуралдаж аймгийн ИТХ-ын 2014 оны 07-р хуралдааны 04-р тогтоолоор батлагдсан “Аймгийн ИТХ-ын шагналын журмыг шинэчлэн батлах тухай” журмын зарим зүйл заалтад нэмэлт өөрчлөлт оруулахаар шийдвэрлэн, дараагийн хурлаар дахин хэлэлцүүлэхээр тогтов.
4 дүгээр сард аймгийн ИТХ-ын дарга, Ажлын албанд хандсан 21 албан бичиг ирснийг бүртгэн авч хариу хүргүүлэх шаардлагатай 4 албан бичгийн хариуг хугацаанд нь хүргүүлсэн байна.
Аймгийн ИТХ-ын дарга, Ажлын албанд хандан иргэдээс ирсэн өргөдөл гомдол бүртгэгдээгүй байна. 
Аймгийн ИТХ-ын дарга, Хурлын Ажлын албанаас УИХ-ын гишүүд, Ерөнхийлөгчийн тамгын газар, салбарын яамдад болон холбогдох албан байгууллагад 24 бичгийг гарган хүргүүлж ажиллалаа. 
Аймгийн ИТХ-ын Ажлын албанд Батсүмбэр сумын иргэдийн Төлөөлөгчдийн Хурлаас 4-р сард хийж гүйцэтгэсэн ажлын тайлан, Лүн, Баянчандмань сумын иргэдийн Төлөөлөгчдийн Хурлаас 1-р улирлын тайлангаа тус тус ирүүлж ажилласан байна.

